
النخل و النخلاوي

حـيّـاكُـم الـباري على بِنْ و بْهَارْ"

مِـنْ واحـدٍ يَـبْـنِي الحَكِي ما يْغِشّه

اخْـذ الوصُوفْ الكاملَه و تَرْجِمْ أشْعَارْ

كَـلام نَـخْـَلاوِي و شـايِلْ iiمَحَشّـه

يَـعـطيك تَرتيب النّخَلْ عِلم و اخْبَارْ

لأهْـل "الحَسَا" مِن غَرْبهَا لي "الجِشّه"

راعِـي النّخَل يَقْضي نَهَارَه بَالأَعْمَارْ

و لا طَـبّ لَـيْـلَه لافْيٍ وسْط عِشّـه

وفِـي يَوم ثَاني يَمْشِي بِحْمار وَ أَوْجَارْ

يـا مِـنْ عَـطَنْ و ّلا دَغَلْهَا و قَشّـه

و يـومٍ تَـرَاه بـعَـانِـتِه مثل iiبَحّارْ



لَـه بِـالـمِـسَـاقِي و الثّبر كَمْ iiدَشّه

ولا جَـا نبَاته شَالْ حِزْمَه مَع iiصرَارْ

عِـذْقٍ يـلِـفّـه و انْ تـبَاعَدْ يمِشّه

و عِـقْـب النّبَات يفَكّكْ العِذِقْ بِحْذَارْ

خـايـف عـلى عَقْدِه يخْربِه و يْطِشّه

و اذا اكْـتَـمَل عَقْدِه يَبِي رَقْيَةْ iiحْدَارْ

و يـعـدّل الـشّـمْروخْ خايف الكَشّه

و بَـعْد التّعب يَجْني مَحَاصيل و أثْمَارْ

مْـخَـنّـنْ لبِزْرَانِه و بَعْضٍ iiلطَرْشِه

و لا جـاتِهْ البِشْرَهْ خَرَفْ شِبْه iiمَحّارْ

يَـجْـنِـيـه مـن غَرّه مْرِيّه و هَشّه

و لا جـا الصّرَامْ يشيل أَمْنَانْ و iiأنْثَارْ



يَـمـلي بْهَا الجِصّه و يَتْرِسْ الفَرْشِه

ثـمٍّ يـسـيـل الـدّبْس أَثْبَار و أنْهِارْ

مـن كِـل تِـنْـدُوجٍ دُوَا لْكِلْ غَمْشَه

و يَا مَا كَنَزْ مُحْصَنْ و جِرْبَهْ مِن اتْمَارْ

يَـمّـا شِـبِـيـبي أَو رْزَيْزَه iiالهَبْشَه

و لَـيْمَنْ بَغَى يَطْفي لَهَب جُوعه الحَارْ

حَـدّرْ عـلى الجِصّه و وُمَاها iiبنَقْشَه

وِ يْـدَرْبِي قزُوزْ التّمر ما به أَضْرَارْ

أَخَـيْـر مِنْ شِرْب القُوَاطِي و iiغَرْشَه

و خَـيْـر الـنّخل وَاجِد يَبي لَهْ تِذِكّارْ

يَـبْـغِـي مـجـالِسْ لَلْوجيه الْمبِشّه

مـجـالسٍ فيها اَلأدَبْ و اهْلَ iiالأذْكَارْ



و اذا لـفَـاهُـمْ ضَيْف قَرّب لَهْ فَرْشَه

زحُـول و فـحُول و مَنَاعير و أخْيَارْ

و طِـيْـبَـةْ قلوبٍ ما تْعَرف المَغَشّه

و لِـسْـنـة نَظِيفَه يا بِعِدْها عن العَارْ

و يـا كِـثِـر تِرْدَاد الصّلاة الْمْرِهْشَه

على النِبي و الآلْ و الصّحب iiالأَخْيَارْ

و الـكِـل يَـكْـثرها قَبِلْ يَوم iiنَعْشَه

